УЛСЫН ИХ ХУРЛЫН 2017 ОНЫ  НАМРЫН ЭЭЛЖИТ ЧУУЛГАНЫ 
ЭДИЙН ЗАСГИЙН БАЙНГЫН ХОРООНЫ 12 ДУГААР
САРЫН 20-НЫ ӨДРИЙН ХУРАЛДААНЫ 
 ТЭМДЭГЛЭЛИЙН ТОВЬЁГ
	№
	Баримтын агуулга
	Хуудасны тоо

	1
	Хуралдааны гар тэмдэглэл
	1-3

	2
	Хуралдааны дэлгэрэнгүй тэмдэглэл
	4-11

	1

	Дууны бичлэг:
Монгол Улсын Статистикийн салбарыг 2016-2020  онд хөгжүүлэх Үндэсний хөтөлбөр батлах тухай Улсын Их Хурлын тогтоолын төсөл /Засгийн газар 2017.04.11-ний өдөр өргөн мэдүүлсэн, эцсийн хэлэлцүүлэг/
	4-8


	2
	Усан замын тээврийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүд /Засгийн газар 2016.12.28-ны өдөр өргөн мэдүүлсэн, эцсийн хэлэлцүүлэг
	9-11


Монгол Улсын Их Хурлын 2017 оны намрын ээлжит чуулганы
 Эдийн засгийн байнгын хорооны 12 дугаар сарын 20-ны өдөр 
/Лхагва гараг/-ийн хуралдааны гар тэмдэглэл

Эдийн засгийн байнгын хорооны дарга Д.Дамба-Очир ирц, хэлэлцэх асуудлын дарааллыг танилцуулж, хуралдааныг даргалав. 

 Ирвэл зохих 19 гишүүнээс 11 гишүүн ирж, 57.8 хувийн ирцтэйгээр хуралдаан 15 цаг 00 минутад Төрийн ордны “Их Эзэн Чингис хаан” танхимд эхлэв.Үүнд:

Чөлөөтэй: Ж.Бат-Эрдэнэ, Ж.Ганбаатар, Я.Содбаатар, С.Чинзориг, Б.Чойжилсүрэн, Л.Энх-Амгалан;
 
Эмнэлгийн чөлөөтэй: З.Нарантуяа;

Тасалсан: Х.Болорчулуун. 

Улсын Их Хурлын гишүүн Д.Тэрбишдагва, Б.Ундармаа нар хэлэлцэх асуудлын дарааллаас Банкны тухай хуульд нэмэлт, өөрчлөлт оруулах тухай хуулийн төсөл болон холбогдох бусад хуулийн төслийг хасах санал хэлэв.
 
Нэг.Стандартчилал, техникийн зохицуулалт, тохирлын үнэлгээний итгэмжлэлийн тухай хуулийг дагаж мөрдөх тухай хуулийн төсөл /Засгийн газар 2017.06.20-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Стандарт, хэмжил зүйн газрын дарга Г.Гантөмөр, мөн газрын Бүтээгдэхүүн, тогтолцооны баталгаажуулалтын газрын дарга Д.Ганзориг, Стандартчилал, тохирлын үнэлгээний бодлогын газрын дарга Г.Өнөржаргал, Итгэмжлэлийн газрын дарга С.Ганцэцэг нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан,  зөвлөх С.Энхцэцэг,  референт Г.Баярмаа нар байлцав.

Хуулийн төслийг эцсийн хэлэлцүүлэгт бэлтгэсэн талаар ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн Б.Ундармаа танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Байнгын хорооноос гарах танилцуулгыг Улсын Их Хурлын гишүүн  Д.Тэрбишдагва Чуулганы нэгдсэн хуралдаанд танилцуулахаар тогтов. 

Уг асуудлыг 15 цаг 16 минутад хэлэлцэж дуусав.

Хоёр.Стандартчилал, техникийн зохицуулалт, итгэмжлэлийн тухай хуулийн төсөл /анхны хэлэлцүүлэг/ 

Хэлэлцэж буй асуудалтай холбогдуулан Стандарт, хэмжил зүйн газрын дарга Г.Гантөмөр, мөн газрын Бүтээгдэхүүн, тогтолцооны баталгаажуулалтын газрын дарга Д.Ганзориг, Стандартчилал, тохирлын үнэлгээний бодлогын газрын дарга Г.Өнөржаргал, Итгэмжлэлийн газрын дарга С.Ганцэцэг нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан,  зөвлөх С.Энхцэцэг,  референт Г.Баярмаа нар байлцав.

Хуулийн төслийг анхны хэлэлцүүлэгт бэлтгэсэн талаар ажлын хэсгээс гаргасан санал, дүгнэлтийг Улсын Их Хурлын гишүүн Д.Тэрбишдагва, Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн Г.Тэмүүлэн, Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Б.Ундармаа нар танилцуулав.
Ажлын хэсгийн болон Байнгын хороодын санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно. 
Улсын Их Хурлын гишүүн Д.Тэрбишдагва хуулийн төслийг анхны хэлэлцүүлгээр нь баталъя гэсэн горимын санал гаргав. 

Д.Дамба-Очир: - 1.Улсын Их Хурлын гишүүн Д.Тэрбишдагвын гаргасан горимын саналыг дэмжье гэсэн хураалт явуулъя.


Зөвшөөрсөн:
10

Татгалзсан:

 1

Бүгд:


11

90.9 хувийн саналаар горимын санал дэмжигдлээ. 


Байнгын хорооноос гарах танилцуулгыг Улсын Их Хурлын гишүүн  Д.Тэрбишдагва Чуулганы нэгдсэн хуралдаанд танилцуулахаар тогтов.

Хуралдаан 25 минут үргэлжилж, 15 цаг 25 минутад өндөрлөв.

Тэмдэглэлтэй танилцсан:

ЭДИЙН ЗАСГИЙН  БАЙНГЫН
 
ХОРООНЫ ДАРГА                                                         Д.ДАМБА-ОЧИР

Тэмдэглэл хөтөлсөн:

ПРОТОКОЛЫН АЛБАНЫ                     
ШИНЖЭЭЧ                                                                      П.МЯДАГМАА
УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ 
ЭДИЙН ЗАСГИЙН БАЙНГЫН ХОРООНЫ 12 ДУГААР 
САРЫН 20-НЫ ӨДРИЙН ХУРАЛДААНЫ
 ДЭЛГЭРЭНГҮЙ ТЭМДЭГЛЭЛ

Б.Дамба-Очир: -Эдийн засгийн байнгын хорооны хуралдааныг эхэлье. Гишүүдийнхээ өнөөдрийн амар амгаланг айлтгаж байна. Өнөөдрийн хуралдаанд гурван асуудлыг хэлэлцэнэ. Стандарт техникийн зохицуулалт тохирлын үнэлгээний итгэмжлэлийн тухай хуулийн төсөл болон холбогдох бусад хуулийн төслүүд, эцсийн хэлэлцүүлгийг явуулна. 

2.Стандартчилал, техникийн зохицуулалт, тохирлын үнэлгээний итгэмжлэлийн тухай хуулийг дагаж мөрдөх тухай хуулийн төсөл. 
Стандартчилал, техникийн зохицуулалт, тохирлын үнэлгээний итгэмжлэлийн тухай хуулийн төсөлтэй холбогдуулан боловсруулсан хуулийн төслүүд. Хууль батлагдсантай холбогдуулан авах арга хэмжээний тухай Улсын Их Хурлын тогтоолын анхны хэлэлцүүлэг. 


3.Банкны тухай хуулинд нэмэлт, өөрчлөлт оруулах тухай болон холбогдох бусад хуулийн төслүүд анхны хэлэлцүүлгийг явуулна. Хэлэлцэж буй асуулттай холбогдуулж асуулт асуух гишүүд байна уу? Д.Тэрбишдагва гишүүн. Б.Ундармаа гишүүн. Хоёр гишүүний нэрийг өгье. 

Д.Тэрбишдагва гишүүн асуултаа тавья. 

Д.Дамба-Очир: -Баярлалаа эрхэм гишүүд. Өнөөдрийн энэ орж ирж байгаа Стандартчилал, техник зохицуулалт, тохирлын үнэлгээ, итгэмжлэлийн тухай хуулийн асуудал бол ерөөсөө үг үсгийн асуудал байгаа юм. Энэ дээр бол айхтар сүрхий санал гараад асуулт энэ тэр бол байхгүй. Байх ч шаардлагагүй байх. Энийг зохицуулаад гарч байсан. Ер нь бол энэ шинэ жил баяр наадам болохоор эсвэл ажил багасдаг. 

Хуралдаанд суудаггүй. Эсвэл шинэ жил цагаан сар, наадмын үеэр улс оронд хохиролтой ноцтой хуулиудыг баталдаг ийм нэг хачин хоёр туйл руу яваад байгаа юм. Би өнгөрсөн жилүүдэд нийтдээ цагаад сар, шинэ жил наадмын үеэр бол 198 хууль баталсныг гаргаж ирж тэр хуулиудын ихэнх нь бол дан сүүлд нь улс оронд ашиггүй хариуцлагагүй хуулиуд гаргаж судалгаа гаргаж тавьж байсан. 

Тэгээд одоо бол тийм биш шинэ жилийн үеэр чинь ингэж их найрладаг болчихсон юм уу. Хямрал болж байна хүндэрч байна, Их Хурлын гишүүд хуралдаа суухгүй байна. Ёолк хэсэж явж байна гээд яриад байх юм. Тэгээд одоо өнөөдөр бол яг үнэнийг хэлэхэд хороо гэдэг юм уу сум орон нутагт очиж ард иргэдтэйгээ шинэ жил хийхээс илүү Их Хуралд бид нарын төлөөлөл оролцож байна уу, үг хэлж байна уу? Энэ улс орны энэ хямралтай, хүндрэлтэй үеийг давж туулахад ямар байна гэдэг талаар л ард түмэн сонсож байгаа шүү дээ. Түүнээс биш ёолкон дээр очиж үг хэлээд шампанск тулгах бол сайхан л харагдах байх. 

Бүр сайхан харагдах юм бол хямралын үед гишүүд нь ирц бүрдүүлэхгүй юм. Энэ чинь өчигдрийн хурал дээр ч хэлж байсан. Ингээд ерөөсөө суудаг гишүүнгүй боллоо. Манай Байнгын хороогоор бол одоо өглөө тэртээ тэргүй урд орой нь наргисан учраас өглөө 9, 10 цаг хуралдахаа больё гээд бодвол үдээс хойш хуралддаг болоод байх шиг байгаа юм л даа. Тэгэхээр нь үдээс хойш нь ядаж хүрч ирж сууж байхгүй бол болохгүй байна л даа. Тэгэхээр энэ Эдийн засгийн байнгын хороо биш таныг шүүмжлээгүй. Ер нь бол бүх Байнгын хороо ийм байдалтай Улсын Их Хурлын чуулган ийм байдалтай болоод байна. Тэгээд энэ цаашдаа бол Их Хурал чадавхгүй болж энэ Их Хурлыг тараах асуудал бол маш их дэлгэр яваад байна шүү. Бид зүгээр гишүүдэд ингэж хэлж байхад энэ Их Хурлыг тараагаад дахин сонгууль хийх ямар сонирхолтой вэ? Хэний зүгээс яваад байгаа юм. Ер нь бид өөрсдөө энийгээ хариуцлагатай байж байхгүй бол болохгүй байгаад байгаа юм. 
Тийм учраас би Байнгын хорооны хурлын ирц дээр Улсын Их Хурлын ирц дээр бол сүүлийн үед дахин дахин яриад байгаа юм. Ярилцаа гээд сонсож байгаа ч юм алга. Ард иргэдийнхээ санал бодлыг үнэхээр ийм Их Хурлын гишүүдийн сахилга хариуцлагын асуудал ирцийн асуудлыг яриад байхад сонсож байгаа ч юм алга. Нэг л ийм дүлий дүмбэ болоод байна. 
Тийм учраас энэ би зүгээр зориуд асуух асууна гэхээсээ илүү асуулт дээр ийм зүйлүүдийг сануулж хэлж байна. 

Дээр нь бол энэ өнөөдөр хууль бүрийг Их Хурлын гишүүд орж ирээд ингээд кноп дарахад бол нэг их том зарчмын зөрүүтэй санал энэ тэр гараад байх юм байхгүй. Зүгээр нэг л үг үсгийн засвар хийгээд тэрийгээ хуульд зохицуулсан л асуудал орж ирж байгаа шүү дээ. Баярлалаа. 

Д.Дамба-Очир: -Д.Тэрбишдагва гишүүний ярьж байгаа асуудлыг бол би бүрэн дэмжиж байгаа юм. Гишүүд нь хуралдаа суух хэрэгтэй. Улсын Их Хурлын гишүүн гэдэг бол  хуралд суудаг үндсэн ажил нь бол. Хийх ёстой ажлуудаа хийх хэрэгтэй. Ард иргэдийн итгэл өвөрлөөд гарч ирсэн учраас эдийн засгийн байнгын хорооныхон ажлын хэсгийнхэн хүртэл энийг нэг анхааралдаа аваад ер нь зүгээр сүүлийн хэдэн хурлын ирцүүдийн байдлыг надад гаргаад өгөөдөх. Огт ирэхгүй байгаа гишүүдийн асуудлуудыг бас Эдийн засгийн байнгын хороон дээр байх ёстой юм уу, үгүй юм уу? Энд байна гэвэл энэ Байнгын хороонд байна гэх юм бол хуралдаа ирдэг байх хэрэгтэй. Төсвийн байнгын хороо, Эдийн засгийн байнгын хороон дээр энд л орох гээд бүгдээрээ хөөцөлдөөд гүйлддэг. Орж байгаа бол Их Хурлаадаа явуулах ёстой гэдэг дээр бол санал нэг байгаад байгаа юм. 

Тийм учраас дараагийн удаа бол бас Эдийн засгийн байнгын хороо сууж байгаад ажлын хэсгийнхэн сууж байгаад нэлээд энэ саналуудыг нь бол авсан. Шүүмжлэлүүдийг нь аваад ингээд хурлуудаа зохион байгуулах нь зүйтэй байх гэж бодож байна. 

Б.Ундармаа гишүүн асуултаа тавья. 

Б.Ундармаа: -Гишүүдийн өдрийн мэндийг хүргэж байна. Тэгээд Банкны тухай хууль түүнд нэмэлт, өөрчлөлт оруулах тухай энэ хуулин дээр бол саналтай байна. Тэгээд энд бол тодруулах зүйлүүд нэлээд байна. Томьёолол дээр ч гэсэн бас анхаарч санал оруулах зүйл байгаа тул энэ хуулийг өнөөдөр Байнгын хороогоор хэлэлцэхийг хойшлуулж өгөхийг хүсэж байна. 

Д.Дамба-Очир: -Төв банкны хууль, Банкнуудын тухай хууль хоёр хууль бол нэлээд суурь хуулиуд явж байгаа. Тийм учраас нэлээд сайн хэлэлцэж нэлээд ойлголттой болж авч бүгдээрээ зөвшилцөх нь зүйтэй гэж бодож байгаа. Тийм учраас энэ удаагийн энэ долоо хоногийн Банкны тухай хуулийг бол хойшлуулъя гэдгийг дэмжиж байна. Тэгээд тийм учраас ирэх долоо хоногт бол хэлэлцээд явъя. Ажлын хэсгүүд нь бол нэлээд хуралдаж байна. 
Бас нэг хоёр удаа ч юм уу хуралдах тийм шаардлага гарч байх шиг байна. Томьёоллуудаа бол нэлээд цэгцэлж орж ирэх хэрэгтэй болж байна. Тийм учраас ирэх долоо хоног хүртэл хойшлуулъя. 

Д.Тэрбишдагва гишүүн Банкны тухай хууль дээр бас нэг үг хэлье гэсэн үү. Д.Тэрбишдагва гишүүний микрофоныг өгье. 

Д.Тэрбишдагва: -Энэ банкны тухай хуулийг хойшлуулж байгааг дэмжиж байгаа. Яагаад гэвэл Банкны тухай хуулийг бол бас их чамбай үзмээр Банкны тухай хууль дээр ажлын хэсгүүд их сайн ажиллаж байгаа юм байна лээ. Ингэж засаж сайжруулах нь зүйтэй байх. 
Тэгэхдээ Банкны тухай хуулийг амжвал дараагийн долоо хоногт л батлуулж амжихгүй бол шинэ жилийн үеэр баталж бол болохгүй шүү. Хэрвээ тэгэх юм бол дараагийн долоо хоногт хэлэлцээд он гарсны дараа тухтайхан ярихгүй бол дахиад л банкны тухай асуудал бол нийгэмд янз янзаар яригдаад байгаа учраас энийг бол нэлээд нухацтай ярьж ажлын хэсгийнхэн маань тэгээд одоо яг энэ Банкны тухай хуулийг Байнгын хороон дээр нухацтай ярьж оруулах ёстой байх. Тийм учраас бол ингэж хойшлуулж байгаа нь зөв боловч яг шинэ жилийн үеэр бол батлах нь зарчимгүй байж магадгүй гэж. Тэгж хэлж байна. Д.Дамба-Очир гишүүний хэлж байгаа саналтай санал нэг байгаа юм. Ингээд давхар дээл өмсөөд дааж чадна гэсэн хүмүүс давхар дээлэндээ бүдэрч унаад хуралдаа сууж чадахгүй байна. 
Тэгээд энэ Байнгын хорооны хуралд суугаад бүртгүүлээд сууж чадахгүй л юм бол боль л доо. Зарим гишүүн үнэхээрийн идэвхтэй гишүүд нь хоёр, гурван Байнгын хороонд орж ажиллаж гурав, дөрвөн Байнгын хороонд ч гэсэн орж ажиллаж болно шүү дээ. Юм хийе гэж зүтгэж байгаа хүмүүс байна шүү дээ. Улс орны төлөө, ард түмнийхээ төлөө өмнө үүрэг хүлээж аваад та нарын үүрэг хүлээж аваад та нарын өмнө бол бид эх орноо хөгжүүлнэ гээд л тэгээд сонгууль болохоор л яаж ард түмний өмнө сүү долоосон гөлөг шиг шалчганаж очицгоочхоод яг одоо ингээд Их Хурал дээр орж ирэнгүүт нь юу ч үгүй ингээд хуралдаа суухгүй. Би эртээд хэлж байсан шүү дээ. Энэ сайдууд бол дөрөв дэх тав дахь өдрийн ажлыг зохион байгуулаад Их Хуралдаа нэг суумаар байна. Байнгын хорооны гишүүд бол Байнгын хорооныхоо хурал дээр суухгүй бол болохгүй байгаад байгаа юм. 

Тийм учраас Д.Дамба-Очир гишүүний саналыг дэмжиж ер нь энэ бүлэг дээр байдаг юмаа ярьж энэ Байнгын хорооны гишүүдийн ирцийг дахиж үзээд ерөөсөө суухгүй юм бол юугаа хийж бүртгүүлж ингээд тэгээд хэдэн хүн ирсэн хэд нь ирц хүрэхтэй үгүйтэй боллоо гэж яригдаад. Ирээгүй хэсэг нь бол юу ч болоогүй юм шиг ийм учраас Д.Дамба-Очир даргын саналыг бол дэмжиж байна. 

Д.Дамба-Очир: -Байнгын хороон дээр бол банкны хуулиар энэ оны өмнө бол батлахгүй. Гэхдээ зүгээр эхний хэлэлцүүлгийг хийх бодолтой байж байгаа. Он дамжаад бол хэлэлцээд явна. Цаашдаа бол нэлээд сайн ултай суурьтай хэлэлцэнэ гэсэн бодолтой байгаа. Тэгээд хэлэлцэх асуудалдаа оръё. 
Өнөөдөр эхний асуудлыг хэлэлцээд явъя. Хэлэлцэж байгаа асуудалтай холбогдуулж, ажлын хэсгийг танилцуулъя. Гантөмөр-Стандарт хэмжил зүйн газрын дарга. Д.Ганзориг-Стандарт хэмжил зүйн газрын бүтээгдэхүүн тогтолцооны баталгаажуулалтын газрын дарга, Г.Өнөржаргал-Стандарт, хэмжил зүйн газрын, стандартчилал тохирлын үнэлгээний бодлогын газрын дарга, Ганцэцэг-Стандартчилал, хэмжилзүйн газрын итгэмжлэлийн газрын дарга Мөнхбат, Стандарт хэмжилзүйн газрын ахлах мэргэжилтэн эдгээр хүмүүс оролцож байна. 
Тэгээд Стандарт техникийн зохицуулалт, тохирлын үнэлгээний итгэмжлэлийн тухай хуулийн төсөл болон холбогдох бусад хуулийн төслийн эцсийн хэлэлцүүлгийн талаар бэлдсэн ажлын хэсгийн ахлагч Д.Тэрбишдагва гишүүнийг илтгэл тавихыг урьж байна. Баярлалаа. 

Д.Тэрбишдагва: -Баярлалаа. Байнгын хорооны дарга, эрхэм гишүүд ээ, 
Стандартчилал, техникийн зохицуулалт, тохирлын үнэлгээний итгэмжлэлийн тухай хуулийн шинэчилсэн найруулгын төсөл, түүнтэй хамт өргөн мэдүүлсэн стандартчилал, тохирлын үнэлгээний тухай хуулийг хүчингүй болсонд тооцох тухай, Эрүүл мэндийн тухай хуульд өөрчлөлт оруулах тухай, Боловсролын тухай хуульд өөрчлөлт оруулах тухай хуулийн төслүүдийн анхны хэлэлцүүлгийг 2017 оны 12 дугаар сарын 13-ны өдрийн Улсын Их Хурлын нэгдсэн хуралдаанаар хийж төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ. 

Анхны хэлэлцүүлгийн үеэр санал хурааж шийдвэрлэсэн зарчмын зөрүүтэй саналуудыг хуулийн төслүүдэд тусгаж үг хэллэг, найруулга, хууль зүйн техникийн засваруудыг хийсэн эцсийн хувилбарын төслийг та бүхэнд тараасан. Зохих журмын дагуу хэлэлцэн санал хураан шийдвэрлэж өгөхийг хүсэж байна.
Анхаарал тавьсанд баярлалаа. 

Д.Дамба-Очир: -Илтгэлээс асуух асуулттай гишүүд байна уу? Асуух асуулттай гишүүд байвал нэрсээ өгнө үү. Алга байна. Стандартчилал, техникийн зохицуулалт, тохирлын үнэлгээний итгэмжлэлийн тухай хуулийн шинэчилсэн найруулгын төсөл болон хамт өргөн мэдүүлсэн стандартчилал, тохирлын үнэлгээний тухай хуулийг хүчингүй болсонд тооцох тухай Эрүүл мэндийн тухай хуульд өөрчлөл оруулах тухай, Боловсролын тухай хуульд өөрчлөлт оруулах тухай хуулийн төслүүдийг эцсийн хэлэлцүүлэгт бэлтгэсэн танилцуулгыг төслийн эцсийн хувилбарын хамт нийт гишүүдэд тараасан байж байгаа. Бүх гишүүдэд тарааж өгнө. Нэгдсэн хуралдаанд бол танилцуулахыг Д.Тэрбишдагва гишүүнийг томилж байна. Та нэгдсэн хуралдаанд танилцуулаад явъя. 

Эцсийн хэлэлцүүлэг хийж дууслаа. 

Дараагийн асуудалд оръё.

Хоёрдугаар асуудал. Стандартчилал, техникийн зохицуулалт, итгэмжлэлийн тухай хуулийг дагаж мөрдөх журмын тухай хуулийн төсөл, Стандартчилал, техникийн зохицуулалт, тохирлын үнэлгээний итгэмжлэлийн тухай хуулийн төсөлтэй холбогдуулан боловсруулсан хуулийн төслүүд нийт 19 хууль байж байгаа. 
Хууль батлагдсантай холбогдуулан авах арга хэмжээний тухай Улсын Их Хурлын тогтоолын төслийн анхны хэлэлцүүлэгт ажлын хэсэг бэлтгэсэн байгаа. 

Анхны хэлэлцүүлгийн ажлын хэсгийн танилцуулгыг Д.Тэрбишдагва гишүүн танилцуулна. 

Д.Тэрбишдагва: -Баярлалаа. Байнгын хорооны дарга, эрхэм гишүүд ээ, Стандартчилал, техникийн зохицуулалт, итгэмжлэлийн тухай хуулийн шинэчилсэн найруулгын төслийн анхны хэлэлцүүлгийг нэгдсэн хуралдаанаар хийх явцад зарчмын зөрүүтэй саналууд дэмжигдсэнтэй холбогдуулан уг хуулийн төслийг хэлэлцүүлэгт бэлтгэх үүрэг бүхий Эдийн засгийн байнгын хорооны ажлын хэсгээс Улсын Их Хурлын чуулганы хуралдааны дэгийн тухай хуулийн 23.7 дахь хэсгийг үндэслэн Газрын тосны бүтээгдэхүүний тухай хуульд өөрчлөлт оруулах тухай, Төмөр замын тээврийн тухай хуульд өөрчлөлт оруулах тухай хот суурины ус хангамж ариутгах татуургын ашиглалтын тухай хуульд өөрчлөлт оруулах тухай, Авто тээврийн тухай хуульд өөрчлөлт оруулах тухай зэрэг 19 хуулийн төслийг боловсрууллаа. 

Хуулийн төслийн нэрийн итгэмжлэгдсэн нэр томьёог Иргэний хуулийн төлөөллийг хэрэгжүүлэхтэй холбогдсон итгэмжлэлээс ялган тохирлын үнэлгээний итгэмжлэл болгон өөрчлөхтэй холбогдуулан бусад хуульд уг хуулийн нэрийг ишлэл авсан заалтуудыг өөрчлөх зорилгоор хуулийн төслүүдийг боловсруулсан. Итгэмжлэлийн байгууллагыг Стандартчилал, хэмжилзүйн газрын дэргэд байхаар төсөлд тусгасан байхыг өөрчилж түүний бие даасан хараат бус байдлыг хангах зорилгоор асуудал эрхэлсэн сайдын дэргэд ажиллуулах зарчмын зөрүүтэй санал дэмжигдсэнтэй холбогдуулан Засгийн газрын тухай хуульд нэмэлт оруулах тухай хуулийн төслийг мөн боловсруулж хэлэлцүүлэхээр танилцуулж байна. 
Үүнээс гадна одоо хүчин төгөлдөр үйлчилж байгаа хуулийн дагуу олгосон тохирлын үнэлгээний итгэмжлэл нь гэрчилгээнд заасан хугацаанд хүчин төгөлдөр байх тухай заалт буюу шилжилтийн хугацааны зохицуулалт бүхий Стандартчилал, техникийн зохицуулалт, тохирлын үнэлгээний итгэмжлэлийн тухай хуулийг дагаж мөрдөх журмын тухай хуулийн төслийг хууль баталсантай холбогдуулан үндэсний стандартын баримт бичгийн үзлэгийг зохион байгуулж техникийн зохицуулалтын баримт бичгийг боловсруулж батлах хуульд заасан дүрэм, журмыг 2018 оны 3 дугаар улиралд багтаан шинээр болон шинэчлэн батлах зэрэг зохицуулалт бүхий стандартчилал техникийн зохицуулалт, тохирлын үнэлгээний итгэмжлэлийн тухай хуулийг хэрэгжүүлэх арга хэмжээний тухай Улсын Их Хурлын тогтоолын төслийг боловсрууллаа. 
Улсын Их Хурлын чуулганы хуралдааны дэгийн тухай хуулийн 23.6 дахь хэсгийг үндэслэн холбогдох Байнгын хороод тус тусын эрхлэх асуудлын хүрээнд хамаарах хуулийн төслүүдийг тухайлбал Нийгмийн бодлого, боловсрол, соёл, шинжлэх ухааны байнгын хороо, Биеийн тамир спортын тухай хуульд өөрчлөлт оруулах тухай, Ахмад настны тухай хуульд өөрчлөлт оруулах, Монгол хэлний тухай хуульд өөрчлөлт оруулах тухай, Мэргэжлийн боловсрол, сургалтын тухай хуульд өөрчлөлт оруулах тухай, Нийгмийн халамжийн тухай хуульд өөрчлөлт оруулах тухай хуулийн төслүүдийг, Хууль зүйн байнгын хороо Захиргааны ерөнхий хуульд өөрчлөлт оруулах тухай, Зөрчлийн тухай хуульд өөрчлөлт оруулах тухай, Архидан согтуурахтай тэмцэх тухай хуульд өөрчлөлт оруулах тухай, Зар сурталчилгааны тухай хуульд өөрчлөлт оруулах тухай, Гэр бүлийн хүчирхийлэлтэй тэмцэх тухай хуульд өөрчлөлт оруулах тухай хуулийн төслүүдийг Төрийн байгуулалтын байнгын хороо, Төрийн албаны тухай хуульд өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай хуулийн төслүүдийг, Төсвийн байнгын хороо Улсын тэмдэгтийн хураамжийн тухай хуульд өөрчлөлт оруулах тухай хуулийн төслийг тус тус хэлэлцэж дэмжсэн санал, дүгнэлтийг гаргасантай ажлын хэсэг танилцсан бөгөөд санал, дүгнэлтүүдийг тогтоол, хуулийн төслүүдийн хамт та бүхэнд тараасан болно. 

Эрхэм гишүүд ээ, 
Дээрх нэр бүхий тогтоол, хуулийн төслүүдийг хэлэлцэн дэмжиж анхны хэлэлцүүлгээр баталж өгнө үү. 

Анхаарал тавьсанд баярлалаа. 

Д.Дамба-Очир: -Ажлын хэсгийн бүрэлдэхүүн хуучнаараа байж байгаа. Тэгээд бусад Байнгын хорооны хэлэлцсэн ирүүлсэн дүгнэлтийг бол Байнгын хорооны гишүүд нь бол танилцуулна. 

Тэгээд Байгаль орчны байнгын хорооны дүгнэлтийг Г.Тэмүүлэн гишүүн танилцуулна. 

Г.Тэмүүлэн: - Байнгын хорооны дарга, эрхэм гишүүд ээ,


Стандартчилал, техникийн зохицуулалт, итгэмжлэлийн тухай хуулийн шинэчилсэн найруулгын төслийн анхны хэлэлцүүлгийг чуулганы нэгдсэн хуралдаанаар хийх явцад хуулийн төслийн нэрийг өөрчлөх зарчмын зөрүүтэй санал дэмжигдсэнтэй холбогдуулан Эдийн засгийн байнгын хороо Органик хүнсний тухай хуульд өөрчлөлт оруулах тухай, Тариалангийн тухай хуульд өөрчлөлт оруулах тухай, Хөдөө аж ахуйн гаралтай бараа, түүхий эдийн биржийн тухай хуульд өөрчлөлт оруулах тухай хуулийн төслүүдийг боловсруулсан байна.


Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.6 дахь хэсэгт заасны дагуу эрхлэх асуудлынхаа хүрээнд тус байнгын хороо 2017 оны 12 дугаар сарын 19-ний өдрийн хуралдаанаараа дээрхи хуулийн төслүүдийн анхны хэлэлцүүлгийг хийлээ.


Байнгын хорооны хуралдаанаар төслүүдийг хэлэлцэх явцад Улсын Их Хурлын гишүүдээс зарчмын зөрүүтэй саналын томьёолол гараагүй бөгөөд хуулийн төслүүдийг хуралдаанд оролцсон гишүүдийн олонхи дэмжсэн болно.


Дээрхи хуулийн төслүүдийг Байнгын хороо хэлэлцээд санал, дүгнэлтээ Эдийн засгийн байнгын хороонд хүргүүлэхээр тогтлоо.

          Улсын Их Хурлын эрхэм гишүүд ээ, 


Органик хүнсний тухай хуульд өөрчлөлт оруулах тухай, Тариалангийн тухай хуульд өөрчлөлт оруулах тухай, Хөдөө аж ахуйн гаралтай бараа, түүхий эдийн биржийн тухай хуульд өөрчлөлт оруулах тухай хуулийн төслүүдийн анхны хэлэлцүүлгийг явуулсан талаархи Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж өгнө үү.

           Анхаарал тавьсанд баярлалаа.


Д.Дамба-Очир: -Төрийн байгуулалтын байнгын хорооны дүгнэлтийг Б.Ундармаа гишүүн танилцуулна. 
Б.Ундармаа: -Байнгын хорооны дарга, эрхэм гишүүд ээ, 

Монгол Улсын Засгийн газраас 2017 оны 6 дугаар сарын 20-ны өдөр Улсын Их Хуралд өргөн мэдүүлсэн Стандартчилал, техникийн зохицуулалт, итгэмжлэлийн тухай хуулийн төслийн үзэл баримтлалыг хэлэлцэх, эсэх асуудлыг Улсын Их Хурлын чуулганы нэгдсэн хуралдаанаар 2017 оны 12 дугаар сарын 13-ны өдөр хэлэлцээд анхны хэлэлцүүлэгт бэлтгүүлэхээр холбогдох Байнгын хороонд шилжүүлсэн билээ. 


Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.7 дахь хэсгийг үндэслэн Төрийн албаны тухай хуульд өөрчлөлт оруулах тухай, Монгол Улсын Засгийн газрын тухай хуульд нэмэлт оруулах тухай хуулийн төслүүдийг Эдийн засгийн байнгын хороо боловсруулсан. 

Уг асуудлыг Төрийн байгуулалтын байнгын хороо 2017  оны 12 дугаар сарын 20-ны өдрийн хуралдаанаараа хэлэлцээд дараах санал, дүгнэлтийг Эдийн засгийн байнгын хороонд хүргүүлж байна. Байнгын хорооны хуралдааны үед Улсын Их Хурлын гишүүд асуулт асуугаагүй бөгөөд зарчмын зөрүүтэй санал гаргаагүй. Төрийн албаны тухай хуульд өөрчлөлт оруулах тухай Монгол Улсын Засгийн газрын тухай хуульд нэмэлт, оруулах тухай хуулийн төслүүдийг хуралдаанд оролцсон гишүүдийн олонх дэмжсэн болно. 


Улсын Их Хурлын эрхэм гишүүд ээ, 


Төрийн албаны тухай хуульд өөрчлөлт оруулах тухай, Монгол Улсын Засгийн газрын тухай хуульд нэмэлт оруулах тухай хуулийн төслүүдийн анхны хэлэлцүүлгийг явуулсан талаарх Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа. 


Д.Дамба-Очир: -Б.Ундармаа гишүүнд баярлалаа. Хуулийн нэр солигдож байгаатай холбогдуулаад бүх Байнгын хороогоор орж дүгнэлтүүд нь гарч байгаа. Хууль зүйн байнгын хороо, Нийгмийн бодлогын байнгын хороо, Төсвийн байнгын хорооноос бас дүгнэлт ирүүлсэн байж байгаа. Гишүүдэд бүгдэд нь тараасан байгаа. 

Тийм учраас дүгнэлтийг бол уншаад яах вэ гэж бодож байна. Тэгээд энэ төсөл санаачлагчтай холбогдуулаад болон ажлын хэсгээс асуух асуулттай гишүүд байвал асуултаа тавина уу. Гишүүд байна уу? Д.Тэрбишдагва гишүүн тодруулга хийе. 
Д.Тэрбишдагва: -Энхцэцэгээ анхаарна биз дээ. Танилцуулга дотор Байгаль орчин, хүнс, хөдөө аж ахуйн байнгын хорооны юу ороогүй байна. Бусад нь бүгдээрээ. Нийгмийн бодлогын байнгын хороо, Төрийн байгуулалт бүгдээрээ орсон мөртөө Байгаль орчин, хүнс, хөдөө аж ахуйн байнгын хорооны тариалан эрхлэлтийг дэмжих сангийн юу чинь ороогүй байгаа учраас энийг дараагийн нөгөө Их Хурал дээр танилцуулгад нэмээд оруулаарай гэж хэлмээр байна. 

Д.Дамба-Очир: -Дүгнэлт дээр нь анхаарах юм байна. Ойлголоо. Асуулт асуух гишүүд алга байна. Байнгын хороодуудаас зарчмын зөрүүтэй санал гараагүй. Тийм болохоор төслүүдийг анхны хэлэлцүүлгээр нь баталъя гэсэн горимын санал гаргаж байна. 
Анхны хэлэлцүүлгээр нь баталъя гэсэн горимын саналаар санал хураах болж байна. Энэ нь нэг 21 хууль тогтоомжид өөрчлөлт орж байгаа юм байна. Энийг бүгдийг нь уншаад яах вэ дээ. Тэгвэл анхны хэлэлцүүлгээр нь батлаад явъя. Анхны хэлэлцүүлгээр нь 21 хуулийн төсөл байж байгаа юм байна. Тэдгээрийг анхны хэлэлцүүлгээр нь батлах горимын саналыг хураая. Санал хураалт явуулъя. 

90.9 хувийн саналаар уг санал дэмжигдэж байна. 

Байнгын хорооны санал, дүгнэлтийг Улсын Их Хурлын чуулганы хуралдаанд Д.Тэрбишдагва гишүүн танилцуулна. Хэлэлцэх асуудал дууслаа. Гишүүдэд баярлалаа. 

ДУУНЫ БИЧЛЭГЭЭС

БУУЛГАСАН                                   П.МЯДАГМАА

